
brAhmaNagItA

ப்³ராஹ்மணகீ³தா

அத்⁴யாய: 21
ப்³ராஹ்மண உவாச

அத்ராப்யுதா³ஹரந்தீமமிதிஹாஸம் புராதநம் ।
நிபோ³த⁴ த³ஶ ஹோத்ரூ’ணாம் விதா⁴நமிஹ யாத்³ரு’ஶம் ॥ 1॥
ஸர்வமேவாத்ர விஜ்ஞேயம் சித்தம் ஜ்ஞாநமவேக்ஷதே ।
ரேத: ஶரீரப்⁴ரு’த்காயே விஜ்ஞாதா து ஶரீரப்⁴ரு’த் ॥ 2॥
ஶரீரப்⁴ரு’த்³கா³ர்ஹபத்யஸ்தஸ்மாத³ந்ய: ப்ரணீயதே ।
ததஶ்சாஹவநீயஸ்து தஸ்மிந்ஸங்க்ஷிப்யதே ஹவி: ॥ 3॥
ததோ வாசஸ்பதிர்ஜஜ்ஞே ஸமாந: பர்யவேக்ஷதே ।
ரூபம் ப⁴வதி வை வ்யக்தம் தத³நுத்³ரவதே மந: ॥ 4॥

ப்³ராஹ்மண்யுவாச
கஸ்மாத்³வாக³ப⁴வத்பூர்வம் கஸ்மாத்பஶ்சாந்மநோऽப⁴வத் ।
மநஸா சிந்திதம் வாக்யம் யதா³ஸமபி⁴பத்³யதே ॥ 5॥
கேந விஜ்ஞாநயோகே³ந மதிஶ்சித்தம் ஸமாஸ்தி²தா ।
ஸமுந்நீதா நாத்⁴யக³ச்ச²த்கோ வைநாம் ப்ரதிஷேத⁴தி ॥ 6॥

ப்³ராஹ்மண உவாச
தாமபாந: பதிர்பூ⁴த்வா தஸ்மாத்ப்ரேஷ்யத்யபாநதாம் ।
தாம் மதிம் மநஸ: ப்ராஹுர்மநஸ்தஸ்மாத³வேக்ஷதே ॥ 7॥
ப்ரஶ்நம் து வாந்மநஸோர்மாம் யஸ்மாத்த்வமநுப்ரு’ச்ச²ஸி ।
தஸ்மாத்தே வர்தயிஷ்யாமி தயோரேவ ஸமாஹ்வயம் ॥ 8॥
உபே⁴ வாந்மநஸீ க³த்வா பூ⁴தாத்மாநமப்ரு’ச்ச²தாம் ।
ஆவயோ: ஶ்ரேஷ்ட²மாசக்ஷ்வ சி²ந்தி⁴ நௌ ஸம்ஶயம் விபோ⁴ ॥ 9॥
மந இத்யேவ ப⁴க³வாம்ஸ்ததா³ ப்ராஹ ஸரஸ்வதீம் ।

ப்³ராஹ்மணகீ³தா

அஹம் வை காமது⁴க்துப்⁴யமிதி தம் ப்ராஹ வாக³த² ॥ 10॥
ஸ்தா²வரம் ஜங்க³மம் சைவ வித்³த்⁴யுபே⁴ மநஸீ மம ।
ஸ்தா²வரம் மத்ஸகாஶே வை ஜங்க³மம் விஷயே தவ ॥ 11॥
யஸ்து தே விஷயம் க³ச்சே²ந்மந்த்ரோ வர்ண:ஸ்வரோऽபி வா ।
தந்மநோ ஜங்க³மம் நாம தஸ்மாத³ஸி க³ரீயஸீ ॥ 12॥
யஸ்மாத³ஸி ச மா வோச:ஸ்வயமப்⁴யேத்ய ஶோப⁴நே ।
தஸ்மாது³ச்ச்²வாஸமாஸாத்³ய ந வக்ஷ்யஸி ஸரஸ்வதி ॥ 13॥
ப்ராணாபாநாந்தரே தே³வீ வாக்³வை நித்யம் ஸ்ம திஷ்ட²தி ।
ப்ரேர்யமாணா மஹாபா⁴கே³ விநா ப்ராணமபாநதீ ।
ப்ரஜாபதிமுபாதா⁴வத்ப்ரஸீத³ ப⁴க³வந்நிதி ॥ 14॥
தத: ப்ராண: ப்ராது³ரபூ⁴த்³வாசமாப்யாயயந்புந: ।
தமாது³ச்ச்²வாஸமாஸாத்³ய ந வாக்³வத³தி கர்ஹி சித் ॥ 15॥
கோ⁴ஷிணீ ஜாதநிர்கோ⁴ஷா நித்யமேவ ப்ரவர்ததே ।
தயோரபி ச கோ⁴ஷிண்யோர்நிர்கோ⁴ஷைவ க³ரீயஸீ ॥ 16॥
கௌ³ரிவ ப்ரஸ்ரவத்யேஷா ரஸமுத்தமஶாலிநீ ।
ஸததம் ஸ்யந்த³தே ஹ்யேஷா ஶாஶ்வதம் ப்³ரஹ்மவாதி³நீ ॥ 17॥
தி³வ்யாதி³வ்ய ப்ரபா⁴வேந பா⁴ரதீ கௌ:³ ஶுசிஸ்மிதே ।
ஏதயோரந்தரம் பஶ்ய ஸூக்ஷ்மயோ:ஸ்யந்த³மாநயோ: ॥ 18॥
அநுத்பந்நேஷு வாக்யேஷு சோத்³யமாநா ஸிஸ்ரு’க்ஷயா ।
கிம் நு பூர்வம் ததோ தே³வீ வ்யாஜஹார ஸரஸ்வதீ ॥ 19॥
ப்ராணேந யா ஸம்ப⁴வதே ஶரீரே
ப்ராணாத³பாநம்ப்ரதிபத்³யதே ச ।
உதா³ந பூ⁴தா ச விஸ்ரு’ஜ்ய தே³ஹம்
வ்யாநேந ஸர்வம் தி³வமாவ்ரு’ணோதி ॥ 20॥
தத:ஸமாநே ப்ரதிதிஷ்ட²தீஹ
இத்யேவ பூர்வம் ப்ரஜஜல்ப சாபி ।
தஸ்மாந்மந:ஸ்தா²வரத்வாத்³விஶிஷ்டம்
ததா² தே³வீ ஜங்க³மத்வாத்³விஶிஷ்டா ॥ 21॥

இதி ஶ்ரீமஹாபா⁴ரதே ஆஶ்வமேதி⁴கே பர்வணி அநுகீ³தாபர்வணி ஏகவிம்ஶோऽத்⁴யாய:
॥

அத்⁴யாய: 22
ப்³ராஹ்மண உவாச

அத்ராப்யுதா³ஹரந்தீமமிதிஹாஸம் புராதநம் ।
ஸுப⁴கே³ஸப்த ஹோத்ரூ’ணாம் விதா⁴நமிஹ யாத்³ரு’ஶம் ॥ 1॥
க்⁴ராணம் சக்ஷுஶ்ச ஜிஹ்வா ச த்வக்ஷ்ரோத்ரம் சைவ பஞ்சமம் ।
மநோ பு³த்³தி⁴ஶ்ச ஸப்தைதே ஹோதார: ப்ரு’த²கா³ஶ்ரிதா: ॥ 2॥
ஸூக்ஷ்மேऽவகாஶே ஸந்தஸ்தே ந பஶ்யந்தீதரேதரம் ।
ஏதாந்வை ஸப்த ஹோத்ரூ’ம்ஸ்த்வம் ஸ்வபா⁴வாத்³வித்³தி⁴ ஶோப⁴நே ॥ 3॥

ப்³ராஹ்மண்யுவாச
ஸூக்ஷ்மேऽவகாஶே ஸந்தஸ்தே கத²ம் நாந்யோந்ய த³ர்ஶிந: ।
கத²ம் ஸ்வபா⁴வா ப⁴க³வந்நேததா³சக்ஷ்வ மே விபோ⁴ ॥ 4॥

ப்³ராஹ்மண உவாச
கு³ணாஜ்ஞாநமவிஜ்ஞாநம் கு³ணி ஜ்ஞாநமபி⁴ஜ்ஞதா ।
பரஸ்பரகு³ணாநேதே ந விஜாநந்தி கர்ஹி சித் ॥ 5॥
ஜிஹ்வா சக்ஷுஸ்ததா² ஶ்ரோத்ரம் த்வந்மநோ பு³த்³தி⁴ரேவ ச ।
ந க³ந்தா⁴நதி⁴க³ச்ச²ந்தி க்⁴ராணஸ்தாநதி⁴க³ச்ச²தி ॥ 6॥
க்⁴ராணம் சக்ஷுஸ்ததா² ஶ்ரோத்ரம் த்வந்மநோ பு³த்³தி⁴ரேவ ச ।
ந ரஸாநதி⁴க³ச்ச²ந்தி ஜிஹ்வா தாநதி³க⁴ச்ச²தி ॥ 7॥
க்⁴ராணம் ஜிஹ்வா ததா² ஶ்ரோத்ரம் த்வந்மநோ பு³த்³தி⁴ரேவ ச ।
ந ரூபாண்யதி⁴க³ச்ச²ந்தி சக்ஷுஸ்தாந்யதி⁴க³ச்ச²தி ॥ 8॥
க்⁴ராணம் ஜிஹ்வா ச சக்ஷுஶ்ச ஶ்ரோத்ரம் பு³த்³தி⁴ர்மநஸ்ததா² ।
ந ஸ்பர்ஶாநதி⁴க³ச்ச²ந்தி த்வக்ச தாநதி⁴க³ச்ச²தி ॥ 9॥
க்⁴ராணம் ஜிஹ்வா ச சக்ஷுஶ் ச த்வந்மநோ பு³த்³தி⁴ரேவ ச ।
ந ஶப்³தா³நதி⁴க³ச்ச²ந்தி ஶ்ரோத்ரம் தாநதி⁴க³ச்ச²தி ॥ 10॥
க்⁴ராணம் ஜிஹ்வா ச சக்ஷுஶ்ச த்வக்ஷ்ரோத்ரம் பு³த்³தி⁴ரேவ ச ।

ஸம்ஶயாந்நாதி⁴க³ச்ச²ந்தி மநஸ்தாநதி⁴க³ச்ச²தி ॥ 11॥
க்⁴ராணம் ஜிஹ்வா ச சக்ஷுஶ்ச த்வக்ஷ்ரோத்ரம் மந ஏவ ச ।
ந நிஷ்டா²மதி⁴க³ச்ச²ந்தி பு³த்³தி⁴ஸ்தாம் அதி⁴க³ச்ச²தி ॥ 12॥
அத்ராப்யுதா³ஹரந்தீமமிதிஹாஸம் புராதநம் ।
இந்த்³ரியாணாம் ச ஸம்வாத³ம் மநஸஶ்சைவ பா⁴மிநி ॥ 13॥

மந உவாச
ந க்⁴ராதி மாம்ரு’தே க்⁴ராணம் ரஸம் ஜிஹ்வா ந பு³த்⁴யதே ।
ரூபம் சக்ஷுர்ந க்³ரு’ஹ்ணாதி த்வக்ஸ்பர்ஶம் நாவபு³த்⁴யதே ॥ 14॥
ந ஶ்ரோத்ரம் பு³த்⁴யதே ஶப்³த³ம் மயா ஹீநம் கத²ம் சந ।
ப்ரவரம் ஸர்வபூ⁴தாநாமஹமஸ்மி ஸநாதநம் ॥ 15॥
அகா³ராணீவ ஶூந்யாநி ஶாந்தார்சிஷ இவாக்³நய: ।
இந்த்³ரியாணி ந பா⁴ஸந்தே மயா ஹீநாநி நித்யஶ: ॥ 16॥
காஷ்டா²நீவார்த்³ர ஶுஷ்காணி யதமாநைரபீந்த்³ரியை: ।
கு³ணார்தா²ந்நாதி⁴க³ச்ச²ந்தி மாம்ரு’தே ஸர்வஜந்தவ: ॥ 17॥

இந்த்³ரியாண்யூசு:
ஏவமேதத்³ப⁴வேத்ஸத்யம் யதை²தந்மந்யதே ப⁴வாந் ।
ரு’தேऽஸ்மாநஸ்மத³ர்தா²ம்ஸ்து போ⁴கா³ந்பு⁴ங்க்தே ப⁴வாந்யதி³ ॥ 18॥
யத்³யஸ்மாஸு ப்ரலீநேஷு தர்பணம் ப்ராணதா⁴ரணம் ।
போ⁴கா³ந்பு⁴ங்க்தே ரஸாந்பு⁴ங்க்தே யதை²தந்மந்யதே ததா² ॥ 19॥
அத² வாஸ்மாஸு லீநேஷு திஷ்ட²த்ஸு விஷயேஷு ச ।
யதி³ஸங்கல்பமாத்ரேண பு⁴ங்க்தே போ⁴கா³ந்யதா²ர்த²வத் ॥ 20॥
அத² சேந்மந்யஸே ஸித்³தி⁴மஸ்மத³ர்தே²ஷு நித்யதா³ ।
க்⁴ராணேந ரூபமாத³த்ஸ்வ ரஸமாத³த்ஸ்வ சக்ஷுஷா ॥ 21॥
ஶ்ரோத்ரேண க³ந்த⁴மாத³த்ஸ்வ நிஷ்டா²மாத³த்ஸ்வ ஜிஹ்வயா ।
த்வசா ச ஶப்³த³மாத³த்ஸ்வ பு³த்³த்⁴யா ஸ்பர்ஶமதா²பி ச ॥ 22॥
ப³லவந்தோ ஹ்யநியமா நியமா து³ர்ப³லீயஸாம் ।
போ⁴கா³நபூர்வாநாத³த்ஸ்வ நோச்சி²ஷ்டம் போ⁴க்துமர்ஹஸி ॥ 23॥
யதா²ஹி ஶிஷ்ய: ஶாஸ்தாரம் ஶ்ருத்யர்த²மபி⁴தா⁴வதி ।

தத: ஶ்ருதமுபாதா³ய ஶ்ருதார்த²முபதிஷ்ட²தி ॥ 24॥
விஷயாநேவமஸ்மாபி⁴ர்த³ர்ஶிதாநபி⁴மந்யஸே ।
அநாக³தாநதீதாம்ஶ்ச ஸ்வப்நே ஜாக³ரணே ததா² ॥ 25॥
வைமநஸ்யம் க³தாநாம் ச ஜந்தூநாமல்பசேதஸாம் ।
அஸ்மத³ர்தே² க்ரு’தே கார்யே த்³ரு’ஶ்யதே ப்ராணதா⁴ரணம் ॥ 26॥
ப³ஹூநபி ஹி ஸங்கல்பாந்மத்வா ஸ்வப்நாநுபாஸ்ய ச ।
பு³பு⁴க்ஷயா பீட்³யமாநோ விஷயாநேவ தா⁴வஸி ॥ 27॥
அகா³ரமத்³வாரமிவ ப்ரவிஶ்ய
ஸங்கல்பபோ⁴கோ³ விஷயாநவிந்த³ந் ।
ப்ராணக்ஷயே ஶாந்திமுபைதி நித்யம்
தா³ரு க்ஷயேऽக்³நிர்ஜ்வலிதோ யதை²வ ॥ 28॥
காமம் து ந:ஸ்வேஷு கு³ணேஷு ஸங்க:³
காமச நாந்யோந்ய கு³ணோபலப்³தி: ⁴ ।
அஸ்மாந்ரு’தே நாஸ்தி தவோபலப்³தி⁴ஸ்
த்வாமப்ய்ரு’தேऽஸ்மாந்ந ப⁴ஜேத ஹர்ஷ: ॥ 29॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி த்³வாவிம்ஶோऽத்⁴யாய:
॥

அத்⁴யாய: 23
ப்³ராஹ்மண உவாச

அத்ராப்யுதா³ஹரந்தீமமிதிஹாஸம் புராதநம் ।
ஸுப⁴கே³ பஞ்ச ஹோத்ரூ’ணாம் விதா⁴நமிஹ யாத்³ரு’ஶம் ॥ 1॥
ப்ராணாபாநாவுதா³நஶ்ச ஸமாநோ வ்யாந ஏவ ச ।
பஞ்ச ஹோத்ரூ’நதை²தாந்வை பரம் பா⁴வம் விது³ர்பு³தா:⁴ ॥ 2॥

ப்³ராஹ்மண்யுவாச
ஸ்வபா⁴வாத்ஸப்த ஹோதார இதி தே பூர்விகா மதி: ।
யதா²வை பஞ்ச ஹோதார: பரோ பா⁴வஸ்ததோ²ச்யதாம் ॥ 3॥

ப்³ராஹ்மண உவாச
ப்ராணேந ஸம்ப்⁴ரு’தோ வாயுரபாநோ ஜாயதே தத: ।

அபாநே ஸம்ப்⁴ரு’தோ வாயுஸ்ததோ வ்யாந: ப்ரவர்ததே ॥ 4॥
வ்யாநேந ஸம்ப்⁴ரு’தோ வாயுஸ்ததோ³தா³ந: ப்ரவர்ததே ।
உதா³நே ஸம்ப்⁴ரு’தோ வாயு:ஸமாந:ஸம்ப்ரவர்ததே ॥ 5॥
தேऽப்ரு’ச்ச²ந்த புரா க³த்வா பூர்வஜாதம் ப்ரஜாபதிம் ।
யோ நோ ஜ்யேஷ்ட²ஸ்தமாசக்ஷ்வ ஸ ந: ஶ்ரேஷ்டோ² ப⁴விஷ்யதி ॥ 6॥

ப்³ரஹ்மோவாச
யஸ்மிந்ப்ரலீநே ப்ரலயம் வ்ரஜந்தி
ஸர்வே ப்ராணா: ப்ராணப்⁴ரு’தாம் ஶரீரே ।
யஸ்மிந்ப்ரசீர்ணே ச புநஶ் சரந்தி
ஸ வை ஶ்ரேஷ்டோ² க³ச்ச²த யத்ர காம: ॥ 7॥

ப்ராண உவாச
மயி ப்ரலீநே ப்ரலயம் வ்ரஜந்தி
ஸர்வே ப்ராணா: ப்ராணப்⁴ரு’தாம் ஶரீரே ।
மயி ப்ரசீர்ணே ச புநஶ் சரந்தி
ஶ்ரேஷ்டோ²ஹ்யஹம் பஶ்யத மாம் ப்ரலீநம் ॥ 8॥

ப்³ராஹ்மண உவாச
ப்ராண: ப்ரலீயத தத: புநஶ்ச ப்ரசசார ஹ ।
ஸமாநஶ்சாப்யுதா³நஶ்ச வசோऽப்³ரூதாம் தத: ஶுபே⁴ ॥ 9॥
ந த்வம் ஸர்வமித³ம் வ்யாப்ய திஷ்ட²ஸீஹ யதா² வயம் ।
ந த்வம் ஶ்ரேஷ்டோ²ऽஸி ந: ப்ராண அபாநோ ஹி வஶே தவ ।
ப்ரசசார புந: ப்ராணஸ்தமபாநோऽப்⁴யபா⁴ஷத ॥ 10॥
மயி ப்ரலீநே ப்ரலயம் வ்ரஜந்தி
ஸர்வே ப்ராணா: ப்ராணப்⁴ரு’தாம் ஶரீரே ।
மயி ப்ரசீர்ணே ச புநஶ் சரந்தி
ஶ்ரேஷ்டோ²ஹ்யஹம் பஶ்யத மாம் ப்ரலீநம் ॥ 11॥
வ்யாநஶ்ச தமுதா³நஶ்ச பா⁴ஷமாணமதோ²சது: ।
அபாந ந த்வம் ஶ்ரேஷ்டோ²ऽஸி ப்ராணோ ஹி வஶக³ஸ்தவ ॥ 12॥
அபாந: ப்ரசசாராத² வ்யாநஸ்தம் புநரப்³ரவீத் ।
ஶ்ரேஷ்டோ²ऽஹமஸ்மி ஸர்வேஷாம் ஶ்ரூயதாம் யேந ஹேதுநா ॥ 13॥

மயி ப்ரலீநே ப்ரலயம் வ்ரஜந்தி
ஸர்வே ப்ராணா: ப்ராணப்⁴ரு’தாம் ஶரீரே ।
மயி ப்ரசீர்ணே ச புநஶ் சரந்தி
ஶ்ரேஷ்டோ²ஹ்யஹம் பஶ்யத மாம் ப்ரலீநம் ॥ 14॥
ப்ராலீயத ததோ வ்யாந: புநஶ்ச ப்ரசசார ஹ ।
ப்ராணாபாநாவுதா³நஶ்ச ஸமாநஶ் ச தமப்³ருவந் ।
ந த்வம் ஶ்ரேஷ்டோ²ऽஸி நோ வ்யாந ஸமாநோ ஹி வஶே தவ ॥ 15॥
ப்ரசசார புநர்வ்யாந:ஸமாந: புநரப்³ரவீத் ।
ஶ்ரேஷ்டோ²ऽஹமஸ்மி ஸர்வேஷாம் ஶ்ரூயதாம் யேந ஹேதுநா ॥ 16॥
மயி ப்ரலீநே ப்ரலயம் வ்ரஜந்தி
ஸர்வே ப்ராணா: ப்ராணப்⁴ரு’தாம் ஶரீரே ।
மயி ப்ரசீர்ணே ச புநஶ் சரந்தி
ஶ்ரேஷ்டோ²ஹ்யஹம் பஶ்யத மாம் ப்ரலீநம் ॥ 17॥
தத:ஸமாந: ப்ராலில்யே புநஶ்ச ப்ரசசார ஹ ।
ப்ராணாபாநாவுதா³நஶ்ச வ்யாநஶ் சைவ தமப்³ருவந் ।
ஸமாநந த்வம் ஶ்ரேஷ்டோ²ऽஸி வ்யாந ஏவ வஶே தவ ॥ 18॥
ஸமாந: ப்ரசசாராத² உதா³நஸ்தமுவாச ஹ ।
ஶ்ரேஷ்டோ²ऽஹமஸ்மி ஸர்வேஷாம் ஶ்ரூயதாம் யேந ஹேதுநா ॥ 19॥
மயி ப்ரலீநே ப்ரலயம் வ்ரஜந்தி
ஸர்வே ப்ராணா: ப்ராணப்⁴ரு’தாம் ஶரீரே ।
மயி ப்ரசீர்ணே ச புநஶ் சரந்தி
ஶ்ரேஷ்டோ²ஹ்யஹம் பஶ்யத மாம் ப்ரலீநம் ॥ 20॥
தத: ப்ராலீயதோதா³ந: புநஶ்ச ப்ரசசார ஹ ।
ப்ராணாபாநௌ ஸமாநஶ்ச வ்யாநஶ் சைவ தமப்³ருவந் ।
உதா³ந ந த்வம் ஶ்ரேஷ்டோ²ऽஸி வ்யாந ஏவ வஶே தவ ॥ 21॥
ததஸ்தாநப்³ரவீத்³ப்³ரஹ்மா ஸமவேதாந்ப்ரஜாபதி: ।
ஸர்வே ஶ்ரேஷ்டா² ந வா ஶ்ரேஷ்டா:²ஸர்வே சாந்யோந்ய த⁴ர்மிண: ।
ஸர்வே ஸ்வவிஷயே ஶ்ரேஷ்டா:²ஸர்வே சாந்யோந்ய ரக்ஷிண: ॥ 22॥
ஏக:ஸ்தி²ரஶ்சாஸ்தி²ரஶ்ச விஶேஷாத்பஞ்ச வாயவ: ।

ஏக ஏவ மமைவாத்மா ப³ஹுதா⁴ப்யுபசீயதே ॥ 23॥
பரஸ்பரஸ்ய ஸுஹ்ரு’தோ³ பா⁴வயந்த: பரஸ்பரம் ।
ஸ்வஸ்தி வ்ரஜத ப⁴த்³ரம் வோ தா⁴ரயத்⁴வம் பரஸ்பரம் ॥ 24॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி த்ரயோவிம்ஶோऽத்⁴யாய:
॥

அத்⁴யாய: 24
ப்³ராஹ்மண உவாச

அத்ராப்யுதா³ஹரந்தீமமிதிஹாஸம் புராதநம் ।
நாரத³ஸ்ய ச ஸம்வாத³ம்ரு’ஷேர்தே³வமதஸ்ய ச ॥ 1॥

தே³வமத உவாச
ஜந்தோ:ஸஞ்ஜாயமாநஸ்ய கிம் நு பூர்வம் ப்ரவர்ததே ।
ப்ராணோऽபாந:ஸமாநோ வா வ்யாநோ வோதா³ந ஏவ ச ॥ 2॥

நாரத³ உவாச
யேநாயம் ஸ்ரு’ஜ்யதே ஜந்துஸ்ததோऽந்ய: பூர்வமேதி தம் ।
ப்ராணத்³வந்த்³வம் ச விஜ்ஞேயம் திர்யக³ம் சோர்த்⁴வக³ம் ச யத் ॥ 3॥

தே³வமத உவாச
கேநாயம் ஸ்ரு’ஜ்யதே ஜந்து: கஶ்சாந்ய: பூர்வமேதி தம் ।
ப்ராணத்³வந்த்³வம் ச மே ப்³ரூஹி திர்யகூ³ர்த்⁴வம் ச நிஶ்சயாத் ॥ 4॥

நாரத³ உவாச
ஸங்கல்பாஜ்ஜாயதே ஹர்ஷ: ஶப்³தா³த³பி ச ஜாயதே ।
ரஸாத்ஸஞ்ஜாயதே சாபி ரூபாத³பி ச ஜாயதே ॥ 5॥
ஸ்பர்ஶாத்ஸஞ்ஜாயதே சாபி க³ந்தா⁴த³பி ச ஜாயதே ।
ஏதத்³ரூபமுதா³நஸ்ய ஹர்ஷோ மிது²ந ஸம்ப⁴வ: ॥ 6॥
காமாத்ஸஞ்ஜாயதே ஶுக்ரம் காமாத்ஸஞ்ஜாயதே ரஸ: ।
ஸமாநவ்யாந ஜநிதே ஸாமாந்யே ஶுக்ரஶோணிதே ॥ 7॥
ஶுக்ராச்சோ²ணித ஸம்ஸ்ரு’ஷ்டாத்பூர்வம் ப்ராண: ப்ரவர்ததே ।
ப்ராணேந விக்ரு’தே ஶுக்ரே ததோऽபாந: ப்ரவர்ததே ॥ 8॥

ப்ராணாபாநாவித³ம் த்³வந்த்³வமவாக்சோர்த்⁴வம் ச க³ச்ச²த: ।
வ்யாந:ஸமாநஶ்சைவோபௌ⁴ திர்யக்³த்³வந்த்³வத்வமுச்யதே ॥ 9॥
அக்³நிர்வை தே³வதா:ஸர்வா இதி வேத³ஸ்ய ஶாஸநம் ।
ஸஞ்ஜாயதே ப்³ராஹ்மணேஷு ஜ்ஞாநம் பு³த்³தி⁴ஸமந்விதம் ॥ 10॥
தஸ்ய தூ⁴மஸ்தமோ ரூபம் ரஜோ ப⁴ஸ்ம ஸுரேதஸ: ।
ஸத்த்வம் ஸஞ்ஜாயதே தஸ்ய யத்ர ப்ரக்ஷிப்யதே ஹவி: ॥ 11॥
ஆகா⁴ரௌ ஸமாநோ வ்யாநஶ்சேதி யஜ்ஞவிதோ³ விது:³ ।
ப்ராணாபாநாவாஜ்யபா⁴கௌ³ தயோர்மத்⁴யே ஹுதாஶந: ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 12॥
நிர்த்³வந்த்³வமிதி யத்த்வேதத்தந்மே நிக³த³த: ஶ‍்ரு’ணு ॥ 13॥
அஹோராத்ரமித³ம் த்³வந்த்³வம் தயோர்மத்⁴யே ஹுதாஶந: ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 14॥
உபே⁴ சைவாயநே த்³வந்த்³வம் தயோர்மத்⁴யே ஹுதாஶந: ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 15॥
உபே⁴ ஸத்யாந்ரு’தே த்³வந்த்³வம் தயோர்மத்⁴யே ஹுதாஶந: ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 16॥
உபே⁴ ஶுபா⁴ஶுபே⁴ த்³வந்த்³வம் தயோர்மத்⁴யே ஹுதாஶந: ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 17॥
ஸச்சாஸச்சைவ தத்³த்³வந்த்³வம் தயோர்மத்⁴யே ஹுதாஶந: ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 18॥
ப்ரத²மம் ஸமாநோ வ்யாநோ வ்யஸ்யதே கர்ம தேந தத் ।
த்ரு’தீயம் து ஸமாநேந புநரேவ வ்யவஸ்யதே ॥ 19॥
ஶாந்த்யர்த²ம் வாமதே³வம் ச ஶாந்திர்ப்³ரஹ்ம ஸநாதநம் ।
ஏதத்³ரூபமுதா³நஸ்ய பரமம் ப்³ராஹ்மணா விது:³ ॥ 20॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி சதுர்விம்ஶோऽத்⁴யாய:
॥

அத்⁴யாய: 25

ப்³ராஹ்மண உவாச
அத்ராப்யுதா³ஹரந்தீமமிதிஹாஸம் புராதநம் ।
சாதுர்ஹோத்ர விதா⁴நஸ்ய விதா⁴நமிஹ யாத்³ரு’ஶம் ॥ 1॥
தஸ்ய ஸர்வஸ்ய விதி⁴வத்³விதா⁴நமுபதே³க்ஷ்யதே ।
ஶ‍்ரு’ணு மே க³த³தோ ப⁴த்³ரே ரஹஸ்யமித³முத்தமம் ॥ 2॥
கரணம் கர்ம கர்தா ச மோக்ஷ இத்யேவ பா⁴மிநி ।
சத்வார ஏதே ஹோதாரோ யைரித³ம் ஜக³தா³வ்ரு’தம் ॥ 3॥
ஹோத்ரூ’ணாம் ஸாத⁴நம் சைவ ஶ‍்ரு’ணுஸர்வமஶேஷத: ।
க்⁴ராணம் ஜிஹ்வா ச சக்ஷுஶ்ச த்வக்ச ஶ்ரோத்ரம் ச பஞ்சமம் ।
மநோ பு³த்³தி⁴ஶ்ச ஸப்தைதே விஜ்ஞேயா கு³ணஹேதவ: ॥ 4॥
க³ந்தோ⁴ ரஸஶ்ச ரூபம் ச ஶப்³த:³ஸ்பர்ஶஶ்ச பஞ்சம: ।
மந்தவ்யமத² போ³த்³த⁴வ்யம் ஸப்தைதே கர்மஹேதவ: ॥ 5॥
க்⁴ராதா ப⁴க்ஷயிதா த்³ரஷ்டா ஸ்ப்ரஷ்டா ஶ்ரோதா ச பஞ்சம: ।
மந்தா போ³த்³தா⁴ ச ஸப்தைதே விஜ்ஞேயா: கர்த்ரு’ஹேதவ: ॥ 6॥
ஸ்வகு³ணம் ப⁴க்ஷயந்த்யேதே கு³ணவந்த: ஶுபா⁴ஶுப⁴ம் ।
அஹம் ச நிர்கு³ணோऽத்ரேதி ஸப்தைதே மோக்ஷஹேதவ: ॥ 7॥
விது³ஷாம் பு³த்⁴யமாநாநாம் ஸ்வம் ஸ்வஸ்தா²நம் யதா²விதி⁴ ।
கு³ணாஸ்தே தே³வதா பூ⁴தா:ஸததம் பு⁴ஞ்ஜதே ஹவி: ॥ 8॥
அத³ந்ஹ்யவித்³வாநந்நாநி மமத்வேநோபபத்³யதே ।
ஆத்மார்த²ம் பாசயந்நித்யம் மமத்வேநோபஹந்யதே ॥ 9॥
அப⁴க்ஷ்ய ப⁴க்ஷணம் சைவ மத்³ய பாநம் ச ஹந்தி தம் ।
ஸ சாந்நம் ஹந்தி தச்சாந்நம் ஸ ஹத்வா ஹந்யதே பு³த: ⁴ ॥ 10॥
அத்தா ஹ்யந்நமித³ம் வித்³வாந்புநர்ஜநயதீஶ்வர: ।
ஸ சாந்நாஜ்ஜாயதே தஸ்மிந்ஸூக்ஷ்மோ நாம வ்யதிக்ரம: ॥ 11॥
மநஸா க³ம்யதே யச்ச யச்ச வாசா நிருத்⁴யதே ।
ஶ்ரோத்ரேண ஶ்ரூயதே யச்ச சக்ஷுஷா யச்ச த்³ரு’ஶ்யதே ॥ 12॥
ஸ்பர்ஶேந ஸ்ப்ரு’ஶ்யதே யச்ச க்⁴ராணேந க்⁴ராயதே ச யத் ।
மந:ஷஷ்டா²நி ஸம்யம்ய ஹவீம்ஷ்யேதாநி ஸர்வஶ: ॥ 13॥

கு³ணவத்பாவகோ மஹ்யம் தீ³ப்யதே ஹவ்யவாஹந: ।
யோக³யஜ்ஞ: ப்ரவ்ரு’த்தோ மே ஜ்ஞாநப்³ரஹ்ம மநோத்³ப⁴வ: ।
ப்ராணஸ்தோத்ரோऽபாந ஶஸ்த்ர:ஸர்வத்யாக³ஸு த³க்ஷிண: ॥ 14॥
கர்மாநுமந்தா ப்³ரஹ்மா மே கர்தாத்⁴வர்யு: க்ரு’தஸ்துதி: ।
க்ரு’தப்ரஶாஸ்தா தச்சா²ஸ்த்ரமபவர்கோ³ऽஸ்ய த³க்ஷிணா ॥ 15॥
ரு’சஶ்சாப்யத்ர ஶம்ஸந்தி நாராயண விதோ³ ஜநா: ।
நாராயணாய தே³வாய யத³ப³த்⁴நந்பஶூந்புரா ॥ 16॥
தத்ர ஸாமாநி கா³யந்தி தாநி சாஹுர்நித³ர்ஶநம் ।
தே³வம் நாராயணம் பீ⁴ரு ஸர்வாத்மாநம் நிபோ³த⁴ மே ॥ 17॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி பஞ்சவிம்ஶோऽத்⁴யாய:
॥

அத்⁴யாய: 26
ப்³ராஹ்மண உவாச

ஏக: ஶாஸ்தா ந த்³விதீயோऽஸ்தி ஶாஸ்தா
யதா² நியுக்தோऽஸ்மி ததா² சராமி ।
ஹ்ரு’த்³யேஷ திஷ்ட²ந்புருஷ: ஶாஸ்தி ஶாஸ்தா
தேநைவ யுக்த: ப்ரவணாதி³வோத³கம் ॥ 1॥
ஏகோ கு³ருர்நாஸ்தி ததோ த்³விதீயோ
யோ ஹ்ரு’ச்ச²யஸ்தமஹமநுப்³ரவீமி ।
தேநாநுஶிஷ்டா கு³ருணா ஸதை³வ
பராபூ⁴தா தா³நவா:ஸர்வ ஏவ ॥ 2॥
ஏகோ ப³ந்து⁴ர்நாஸ்தி ததோ த்³விதீயோ
யோ ஹ்ரு’ச்ச²யஸ்தமஹமநுப்³ரவீமி ।
தேநாநுஶிஷ்டா பா³ந்த⁴வா ப³ந்து⁴மந்த:
ஸப்தர்ஷய:ஸப்த தி³வி ப்ரபா⁴ந்தி ॥ 3॥
ஏக: ஶ்ரோதா நாஸ்தி ததோ த்³விதீயோ
யோ ஹ்ரு’ச்ச²யஸ்தமஹமநுப்³ரவீமி ।
தஸ்மிந்கு³ரௌ கு³ரு வாஸம் நிருஷ்ய

ஶக்ரோ க³த:ஸர்வலோகாமரத்வம் ॥ 4॥
ஏகோ த்³வேஷ்டா நாஸ்தி ததோ த்³விதீயோ
யோ ஹ்ரு’ச்ச²யஸ்தமஹமநுப்³ரவீமி ।
தேநாநுஶிஷ்டா கு³ருணா ஸதை³வ
லோகத்³விஷ்டா: பந்நகா:³ஸர்வ ஏவ ॥ 5॥
அத்ராப்யுதா³ஹரந்தீமமிதிஹாஸம் புராதநம் ।
ப்ரஜாபதௌ பந்நகா³நாம் தே³வர்ஷீணாம் ச ஸம்வித³ம் ॥ 6॥
தே³வர்ஷயஶ்ச நாகா³ஶ்ச அஸுராஶ்ச ப்ரஜாபதிம் ।
பர்யப்ரு’ச்ச²ந்நுபாஸீநா: ஶ்ரேயோ ந: ப்ரோச்யதாம் இதி ॥ 7॥
தேஷாம் ப்ரோவாச ப⁴க³வாஞ்ஶ்ரேய:ஸமநுப்ரு’ச்ச²தாம் ।
ஓமித்யேகாக்ஷரம் ப்³ரஹ்ம தே ஶ்ருத்வா ப்ராத்³ரவந்தி³ஶ: ॥ 8॥
தேஷாம் ப்ராத்³ரவமாணாநாமுபதே³ஶார்த²மாத்மந: ।
ஸர்பாணாம் த³ஶநே பா⁴வ: ப்ரவ்ரு’த்த: பூர்வமேவ து ॥ 9॥
அஸுராணாம் ப்ரவ்ரு’த்தஸ்து த³ம்ப⁴பா⁴வ:ஸ்வபா⁴வஜ: ।
தா³நம் தே³வா வ்யவஸிதா த³மமேவ மஹர்ஷய: ॥ 10॥
ஏகம் ஶாஸ்தாரமாஸாத்³ய ஶப்³தே³நைகேந ஸம்ஸ்க்ரு’தா: ।
நாநா வ்யவஸிதா:ஸர்வே ஸர்பதே³வர்ஷிதா³நவா: ॥ 11॥
ஶ‍்ரு’ணோத்யயம் ப்ரோச்யமாநம் க்³ரு’ஹ்ணாதி ச யதா²தத²ம் ।
ப்ரு’ச்ச²தஸ்தாவதோ பூ⁴யோ கு³ருரந்யோऽநுமந்யதே ॥ 12॥
தஸ்ய சாநுமதே கர்ம தத: பஶ்சாத்ப்ரவர்ததே ।
கு³ருர்போ³த்³தா⁴ ச ஶத்ருஶ்ச த்³வேஷ்டா ச ஹ்ரு’தி³ஸம்ஶ்ரித: ॥ 13॥
பாபேந விசரँல்லோகே பாபசாரீ ப⁴வத்யயம் ।
ஶுபே⁴ந விசரँல்லோகே ஶுப⁴சாரீ ப⁴வத்யுத ॥ 14॥
காமசாரீ து காமேந ய இந்த்³ரியஸுகே² ரத: ।
வ்ரதவாரீ ஸதை³வைஷ ய இந்த்³ரியஜயே ரத: ॥ 15॥
அபேதவ்ரதகர்மா து கேவலம் ப்³ரஹ்மணி ஶ்ரித: ।
ப்³ரஹ்மபூ⁴தஶ்சரँல்லோகே ப்³ரஹ்ம சாரீ ப⁴வத்யயம் ॥ 16॥
ப்³ரஹ்மைவ ஸமித⁴ஸ்தஸ்ய ப்³ரஹ்மாக்³நிர்ப்³ரஹ்ம ஸம்ஸ்தர: ।

ஆபோ ப்³ரஹ்ம கு³ருர்ப்³ரஹ்ம ஸ ப்³ரஹ்மணி ஸமாஹித: ॥ 17॥
ஏததே³தாத்³ரு’ஶம் ஸூக்ஷ்மம் ப்³ரஹ்மசர்யம் விது³ர்பு³தா:⁴ ।
விதி³த்வா சாந்வபத்³யந்த க்ஷேத்ரஜ்ஞேநாநுத³ர்ஶிந: ॥ 18॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணிஷட்³விம்ஶோऽத்⁴யாய:
॥

அத்⁴யாய: 27
ப்³ராஹ்மண உவாச

ஸங்கல்பத³ம்ஶ மஶகம் ஶோகஹர்ஷஹிமாதபம் ।
மோஹாந்த⁴ காரதிமிரம் லோப⁴வ்யால ஸரீஸ்ரு’பம் ॥ 1॥
விஷயைகாத்யயாத்⁴வாநம் காமக்ரோத⁴விரோத⁴கம் ।
தத³தீத்ய மஹாது³ர்க³ம் ப்ரவிஷ்டோऽஸ்மி மஹத்³வநம் ॥ 2॥

ப்³ராஹ்மண்யுவாச
க்வ தத்³வநம் மஹாப்ராஜ்ஞ கே வ்ரு’க்ஷா:ஸரிதஶ்ச கா: ।
கி³ரய: பர்வதாஶ் சைவ கியத்யத்⁴வநி தத்³வநம் ॥ 3॥
ந தத³ஸ்தி ப்ரு’த²க்³பா⁴வே கிம் சித³ந்யத்தத:ஸமம் ।
ந தத³ஸ்த்யப்ரு’த²க்³பா⁴வே கிம் சித்³தூ³ரதரம் தத: ॥ 4॥
தஸ்மாத்³த்⁴ரஸ்வதரம் நாஸ்தி ந ததோऽஸ்தி ப்³ரு’ஹத்தரம் ।
நாஸ்தி தஸ்மாத்³து:³க²தரம் நாஸ்த்யந்யத்தத்ஸமம் ஸுக²ம் ॥ 5॥
ந தத்ப்ரவிஶ்ய ஶோசந்தி ந ப்ரஹ்ரு’ஷ்யந்தி ச த்³விஜா: ।
ந ச பி³ப்⁴யதி கேஷாம் சித்தேப்⁴யோ பி³ப்⁴யதி கே ச ந ॥ 6॥
தஸ்மிந்வநே ஸப்த மஹாத்³ருமாஶ் ச
ப²லாநி ஸப்தாதித²யஶ் ச ஸப்த ।
ஸப்தாஶ்ரமா:ஸப்த ஸமாத⁴யஶ் ச
தீ³க்ஷாஶ்ச ஸப்தைதத³ரண்யரூபம் ॥ 7॥
பஞ்ச வர்ணாநி தி³வ்யாநி புஷ்பாணி ச ப²லாநி ச ।
ஸ்ரு’ஜந்த: பாத³பாஸ்தத்ர வ்யாப்ய திஷ்ட²ந்தி தத்³வநம் ॥ 8॥
ஸுவர்ணாநி த்³விவர்ணாநி புஷ்பாணி ச ப²லாநி ச ।

ஸ்ரு’ஜந்த: பாத³பாஸ்தத்ர வ்யாப்ய திஷ்ட²ந்தி தத்³வநம் ॥ 9॥
சதுர்வர்ணாணி தி³வ்யாநி புஷ்பாணி ச ப²லாநி ச ।
ஸ்ரு’ஜந்த: பாத³பாஸ்தத்ர வ்யாப்ய திஷ்ட²ந்தி தத்³வநம் ॥ 10॥
ஶங்கராணித்ரி வர்ணாநி புஷ்பாணி ச ப²லாநி ச ।
ஸ்ரு’ஜந்த: பாத³பாஸ்தத்ர வ்யாப்ய திஷ்ட²ந்தி தத்³வநம் ॥ 11॥
ஸுரபீ⁴ண்யேகவர்ணாநி புஷ்பாணி ச ப²லாநிச ।
ஸ்ரு’ஜந்த: பாத³பாஸ்தத்ர வ்யாப்ய திஷ்ட²ந்தி தத்³வநம் ॥ 12॥
ப³ஹூந்யவ்யக்தவர்ணாநி புஷ்பாணி ச ப²லாநிச ।
விஸ்ரு’ஜந்தௌ மஹாவ்ரு’க்ஷௌ தத்³வநம் வ்யாப்ய திஷ்ட²த: ॥ 13॥
ஏகோ ஹ்யக்³நி:ஸுமநா ப்³ராஹ்மணோऽத்ர
பஞ்சேந்த்³ரியாணி ஸமித⁴ஶ்சாத்ர ஸந்தி ।
தேப்⁴யோ மோக்ஷா:ஸப்த ப⁴வந்தி தீ³க்ஷா
கு³ணா: ப²லாந்யதித²ய: ப²லாஶா: ॥ 14॥
ஆதித்²யம் ப்ரதிக்³ரு’ஹ்ணந்தி தத்ர ஸப்தமஹர்ஷய: ।
அர்சிதேஷு ப்ரலீநேஷு தேஷ்வந்யத்³ரோசதே வநம் ॥ 15॥
ப்ரதிஜ்ஞா வ்ரு’க்ஷமப²லம் ஶாந்திச்சா²யா ஸமந்விதம் ।
ஜ்ஞாநாஶ்ரயம் த்ரு’ப்திதோயமந்த: க்ஷேத்ரஜ்ஞபா⁴ஸ்கரம் ॥ 16॥
யோऽதி⁴க³ச்ச²ந்தி தத்ஸந்தஸ்தேஷாம் நாஸ்தி ப⁴யம் புந: ।
ஊர்த்⁴வம் சாவாக்ச திர்யக்ச தஸ்ய நாந்தோऽதி⁴க³ம்யதே ॥ 17॥
ஸப்த ஸ்த்ரியஸ்தத்ர வஸந்தி ஸத்³யோ
அவாங்முகா² பா⁴நுமத்யோ ஜநித்ர்ய: ।
ஊர்த்⁴வம் ரஸாநாம் த³த³தே ப்ரஜாப்⁴ய:
ஸர்வாந்யதா²ஸர்வமநித்யதாம் ச ॥ 18॥
தத்ரைவ ப்ரதிதிஷ்ட²ந்தி புநஸ்தத்ரோத³யந்தி ச ।
ஸப்த ஸப்தர்ஷய:ஸித்³தா⁴ வஸிஷ்ட²ப்ரமுகா:²ஸஹ ॥ 19॥
யஶோ வர்சோ ப⁴க³ஶ்சைவ விஜய:ஸித்³தி⁴தேஜஸீ ।
ஏவமேவாநுவர்தந்தே ஸப்த ஜ்யோதீம்ஷி பா⁴ஸ்கரம் ॥ 20॥
கி³ரய: பர்வதாஶ்சைவ ஸந்தி தத்ர ஸமாஸத: ।

நத்³யஶ்ச ஸரிதோ வாரிவஹந்த்யோ ப்³ரஹ்ம ஸம்ப⁴வம் ॥ 21॥
நதீ³நாம் ஸங்க³மஸ்தத்ர வைதாந:ஸமுபஹ்வரே ।
ஸ்வாத்ம த்ரு’ப்தா யதோ யாந்தி ஸாக்ஷாத்³தா³ந்தா: பிதாமஹம் ॥ 22॥
க்ரு’ஶாஶா:ஸுவ்ரதாஶாஶ்ச தபஸா த³க்³த⁴கில்பி³ஷா: ।
ஆத்மந்யாத்மாநமாவேஶ்ய ப்³ரஹ்மாணம் ஸமுபாஸதே ॥ 23॥
ரு’சமப்யத்ர ஶம்ஸந்தி வித்³யாரண்யவிதோ³ ஜநா: ।
தத³ரண்யமபி⁴ப்ரேத்ய யதா² தீ⁴ரமஜாயத ॥ 24॥
ஏததே³தாத்³ரு’ஶம் தி³வ்யமரண்யம் ப்³ராஹ்மணா விது:³ ।
விதி³த்வா சாந்வதிஷ்ட²ந்த க்ஷேத்ரஜ்ஞேநாநுத³ர்ஶிதம் ॥ 25॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணிஸப்தவிம்ஶோऽத்⁴யாய:
॥

அத்⁴யாய: 28
ப்³ராஹ்மண உவாச

க³ந்தா⁴ந்ந ஜிக்⁴ராமி ரஸாந்ந வேத்³மி
ரூபம் ந பஶ்யாமி ந ச ஸ்ப்ரு’ஶாமி ।
ந சாபி ஶப்³தா³ந்விவிதா⁴ஞ்ஶ‍்ரு’ணோமி
ந சாபி ஸங்கல்பமுபைமி கிம் சித் ॥ 1॥
அர்தா²நிஷ்டாந்காமயதே ஸ்வபா⁴வ:

ஸர்வாந்த்³வேஷ்யாந்ப்ரத்³விஷதே ஸ்வபா⁴வ: ।
காமத்³வேஷாவுத்³ப⁴வத:ஸ்வபா⁴வாத்
ப்ராணாபாநௌ ஜந்து தே³ஹாந்நிவேஶ்ய ॥ 2॥
தேப்⁴யஶ்சாந்யாம்ஸ்தேஷ்வநித்யாம்ஶ்ச பா⁴வாந்
பூ⁴தாத்மாநம் லக்ஷயேயம் ஶரீரே ।
தஸ்மிம்ஸ்திஷ்ட²ந்நாஸ்மி ஶக்ய: கத²ம் சித்
காமக்ரோதா⁴ப்⁴யாம் ஜரயா ம்ரு’த்யுநா ச ॥ 3॥
அகாமயாநஸ்ய ச ஸர்வகாமாந்
அவித்³விஷாணஸ்ய ச ஸர்வதோ³ஷாந் ।
ந மே ஸ்வபா⁴வேஷு ப⁴வந்தி லேபாஸ்

தோயஸ்ய பி³ந்தோ³ரிவ புஷ்கரேஷு ॥ 4॥
நித்யஸ்ய சைதஸ்ய ப⁴வந்தி நித்யா
நிரீக்ஷமாணஸ்ய ப³ஹூந்ஸ்வபா⁴வாந் ।
ந ஸஜ்ஜதே கர்மஸு போ⁴க³ஜாலம்
தி³வீவ ஸூர்யஸ்ய மயூக²ஜாலம் ॥ 5॥
அத்ராப்யுதா³ஹரந்தீமமிதிஹாஸம் புராதநம் ।
அத்⁴வர்யு யதி ஸம்வாத³ம் தம் நிபோ³த⁴ யஶஸ்விநி ॥ 6॥
ப்ரோக்ஷ்யமாணம் பஶும் த்³ரு’ஷ்ட்வா யஜ்ஞகர்மண்யதா²ப்³ரவீத் ।
யதிரத்⁴வர்யுமாஸீநோ ஹிம்ஸேயமிதி குத்ஸயந் ॥ 7॥
தமத்⁴வர்யு: ப்ரத்யுவாச நாயம் சா²கோ³ விநஶ்யதி ।
ஶ்ரேயஸா யோக்ஷ்யதே ஜந்துர்யதி³ ஶ்ருதிரியம் ததா² ॥ 8॥
யோ ஹ்யஸ்ய பார்தி²வோ பா⁴க:³ ப்ரு’தி²வீம் ஸ க³மிஷ்யதி ।
யத³ஸ்ய வாரிஜம் கிம் சித³பஸ்தத்ப்ரதிபத்³யதே ॥ 9॥
ஸூர்யம் சக்ஷுர்தி³ஶ: ஶ்ரோத்ரே ப்ராணோऽஸ்ய தி³வமேவ ச ।
ஆக³மே வர்தமாநஸ்ய ந மே தோ³ஷோऽஸ்தி கஶ் சந ॥ 10॥

யதிருவாச
ப்ராணைர்வியோகே³ சா²க³ஸ்ய யதி³ ஶ்ரேய: ப்ரபஶ்யஸி ।
சா²கா³ர்தே² வர்ததே யஜ்ஞோ ப⁴வத: கிம் ப்ரயோஜநம் ॥ 11॥
அநு த்வா மந்யதாம் மாதா பிதா ப்⁴ராதா ஸகா²பி ச ।
மந்த்ரயஸ்வைநமுந்நீய பரவந்தம் விஶேஷத: ॥ 12॥
ய ஏவமநுமந்யேரம்ஸ்தாந்ப⁴வாந்ப்ரஷ்டுமர்ஹதி ।
தேஷாமநுமதம் ஶ்ருத்வா ஶக்யா கர்தும் விசாரணா ॥ 13॥
ப்ராணா அப்யஸ்ய சா²க³ஸ்ய ப்ராபிதாஸ்தே ஸ்வயோநிஷு ।
ஶரீரம் கேவலம் ஶிஷ்டம் நிஶ்சேஷ்டமிதி மே மதி: ॥ 14॥
இந்த⁴நஸ்ய து துல்யேந ஶரீரேண விசேதஸா ।
ஹிம்ஸா நிர்வேஷ்டு காமாநாமிந்த⁴நம் பஶுஸம்ஜ்ஞிதம் ॥ 15॥
அஹிம்ஸா ஸர்வத⁴ர்மாணாமிதி வ்ரு’த்³தா⁴நுஶாஸநம் ।
யத³ஹிம்ஸ்ரம் ப⁴வேத்கர்ம தத்கார்யமிதி வித்³மஹே ॥ 16॥

அஹிம்ஸேதி ப்ரதிஜ்ஞேயம் யதி³ வக்ஷ்யாம்யத: பரம் ।
ஶக்யம் ப³ஹுவித⁴ம் வக்தும் ப⁴வத: கார்யதூ³ஷணம் ॥ 17॥
அஹிம்ஸா ஸர்வபூ⁴தாநாம் நித்யமஸ்மாஸு ரோசதே ।
ப்ரத்யக்ஷத:ஸாத⁴யாமோ ந பரோக்ஷமுபாஸ்மஹே ॥ 18॥

அத்⁴வர்யுருவாச
பூ⁴மேர்க³ந்த⁴கு³ணாந்பு⁴ங்க்ஷ்வ பிப³ஸ்யாபோமயாந்ரஸாந் ।
ஜ்யோதிஷாம் பஶ்யஸே ரூபம் ஸ்ப்ரு’ஶஸ்யநிலஜாந்கு³ணாந் ॥ 19॥
ஶ‍்ரு’ணோஷ்யாகாஶஜம் ஶப்³த³ம் மநஸா மந்யஸே மதிம் ।
ஸர்வாண்யேதாநி பூ⁴தாநி ப்ராணா இதி ச மந்யஸே ॥ 20॥
ப்ராணாதா³நே ச நித்யோऽஸிஹிம்ஸாயாம் வர்ததே ப⁴வாந் ।
நாஸ்தி சேஷ்டா விநா ஹிம்ஸாம் கிம் வா த்வம் மந்யஸே த்³விஜ ॥ 21॥

யதிருவாச
அக்ஷரம் ச க்ஷரம் சைவ த்³வைதீ⁴ பா⁴வோऽயமாத்மந: ।
அக்ஷரம் தத்ர ஸத்³பா⁴வ:ஸ்வபா⁴வ:க்ஷர உச்யதே ॥ 22॥
ப்ராணோ ஜிஹ்வா மந:ஸத்த்வம் ஸ்வபா⁴வோ ரஜஸா ஸஹ ।
பா⁴வைரேதைர்விமுக்தஸ்ய நிர்த்³வந்த்³வஸ்ய நிராஶிஷ: ॥ 23॥
ஸமஸ்ய ஸர்வபூ⁴தேஷு நிர்மமஸ்ய ஜிதாத்மந: ।
ஸமந்தாத்பரிமுக்தஸ்ய ந ப⁴யம் வித்³யதே க்வ சித் ॥ 24॥

அத்⁴வர்யுருவாச
ஸத்³பி⁴ரேவேஹ ஸம்வாஸ: கார்யோ மதிமதாம் வர ।
ப⁴வதோ ஹி மதம் ஶ்ருத்வா ப்ரதிபா⁴தி மதிர்மம ॥ 25॥
ப⁴க³வந்ப⁴க³வத்³பு³த்³த்⁴யா ப்ரதிபு³த்³தோ⁴ ப்³ரவீம்யஹம் ।
மதம் மந்தும் க்ரதும் கர்தும் நாபராதோ⁴ऽஸ்தி மே த்³விஜ ॥ 26॥

ப்³ராஹ்மண உவாச
உபபத்த்யா யதிஸ்தூஷ்ணீம் வர்தமாநஸ்தத: பரம் ।
அத்⁴வர்யுரபி நிர்மோஹ: ப்ரசசார மஹாமகே² ॥ 27॥
ஏவமேதாத்³ரு’ஶம் மோக்ஷம் ஸுஸூக்ஷ்மம் ப்³ராஹ்மணா விது:³ ।
விதி³த்வா சாநுதிஷ்ட²ந்தி க்ஷேத்ரஜ்ஞேநாநுத³ர்ஶிநா ॥ 28॥

இதி ஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி அஷ்டாவிம்ஶோऽத்⁴யாய:
॥

அத்⁴யாய: 29
ப்³ராஹ்மண உவாச

அத்ராப்யுதா³ஹரந்தீமமிதிஹாஸம் புராதநம் ।
கார்தவீர்யஸ்ய ஸம்வாத³ம் ஸமுத்³ரஸ்ய ச பா⁴மிநி ॥ 1॥
கார்தவீர்யார்ஜுநோ நாம ராஜா பா³ஹுஸஹஸ்ரவாந் ।
யேந ஸாக³ரபர்யந்தா த⁴நுஷா நிர்ஜிதா மஹீ ॥ 2॥
ஸ கதா³ சித்ஸமுத்³ராந்தே விசரந்ப³லத³ர்பித: ।
அவாகிரச்ச²ரஶதை:ஸமுத்³ரமிதி ந: ஶ்ருதம் ॥ 3॥
தம் ஸமுத்³ரோ நமஸ்க்ரு’த்ய க்ரு’தாஞ்ஜலிருவாச ஹ ।
மா முஞ்ச வீர நாராசாந்ப்³ரூஹி கிம் கரவாணி தே ॥ 4॥
மதா³ஶ்ரயாணி பூ⁴தாநி த்வத்³விஸ்ரு’ஷ்டைர்மஹேஷுபி: ⁴ ।
வத்⁴யந்தே ராஜஶார்தூ³ல தேப்⁴யோ தே³ஹ்யப⁴யம் விபோ⁴ ॥ 5॥

அர்ஜுவ உவாச
மத்ஸமோ யதி³ஸங்க்³ராமே ஶராஸநத⁴ர: க்வ சித் ।
வித்³யதே தம் மமாசக்ஷ்வ ய:ஸமாஸீத மாம் ம்ரு’தே⁴ ॥ 6॥

ஸமுத்³ர உவாச
மஹர்ஷிர்ஜமத³க்³நிஸ்தே யதி³ ராஜந்பரிஶ்ருத: ।
தஸ்ய புத்ரஸ்தவாதித்²யம் யதா²வத்கர்துமர்ஹதி ॥ 7॥
தத:ஸ ராஜா ப்ரயயௌ க்ரோதே⁴ந மஹதா வ்ரு’த: ।
ஸ தமாஶ்ரமமாக³ம்ய ரமமேவாந்வபத்³யத ॥ 8॥
ஸ ராம ப்ரதிகூலாநி சகார ஸஹ ப³ந்து⁴பி: ⁴ ।
ஆயாஸம் ஜநயாமாஸ ராமஸ்ய ச மஹாத்மந: ॥ 9॥
ததஸ்தேஜ: ப்ரஜஜ்வால ராஜஸ்யாமித தேஜஸ: ।
ப்ரத³ஹத்³ரிபுஸைந்யாநி ததா³ கமலலோசநே ॥ 10॥
தத: பரஶுமாதா³ய ஸ தம் பா³ஹுஸஹஸ்ரிணம் ।

18 sanskritdocuments.org



ப்³ராஹ்மணகீ³தா

சிச்சே²த³ஸஹஸா ராமோ பா³ஹுஶாக²மிவ த்³ருமம் ॥ 11॥
தம் ஹதம் பதிதம் த்³ரு’ஷ்ட்வா ஸமேதா:ஸர்வபா³ந்த⁴வா: ।
அஸீநாதா³ய ஶக்தீஶ்ச பா⁴ர்க³வம் பர்யவாரயந் ॥ 12॥
ராமோऽபி த⁴நுராதா³ய ரத²மாருஹ்ய ஸ த்வர: ।
விஸ்ரு’ஜஞ்ஶரவர்ஷாணி வ்யத⁴மத்பார்தி²வம் ப³லம் ॥ 13॥
ததஸ்து க்ஷத்ரியா: கே சிஜ்ஜமத³க்³நிம் நிஹத்ய ச ।
விவிஶுர்கி³ரிது³ர்கா³ணி ம்ரு’கா:³ஸிம்ஹார்தி³தா இவ ॥ 14॥
தேஷாம் ஸ்வவிஹிதம் கர்ம தத்³ப⁴யாந்நாநுதிஷ்ட²தாம் ।
ப்ரஜா வ்ரு’ஷலதாம் ப்ராப்தா ப்³ராஹ்மணாநாமத³ர்ஶநாத் ॥ 15॥
த ஏதே த்³ரமிடா:³ காஶா: புண்ட்³ராஶ்ச ஶப³ரை:ஸஹ ।
வ்ரு’ஷலத்வம் பரிக³தா வ்யுத்தா²நாத்க்ஷத்ரத⁴ர்மத: ॥ 16॥
ததஸ்து ஹதவீராஸு க்ஷத்ரியாஸு புந: புந: ।
த்³விஜைருத்பாதி³தம் க்ஷத்ரம் ஜாமத³க்³ந்யோ ந்யக்ரு’ந்தத ॥ 17॥
ஏவ விம்ஶதிமேதா⁴ந்தே ராமம் வாக³ஶரீரிணீ ।
தி³வ்யா ப்ரோவாச மது⁴ரா ஸர்வலோகபரிஶ்ருதா ॥ 18॥
ராம ராம நிவர்தஸ்வ கம் கு³ணம் தாத பஶ்யஸி ।
க்ஷத்ரப³ந்தூ⁴நிமாந்ப்ராணைர்விப்ரயோஜ்ய புந: புந: ॥ 19॥
ததை²வ தம் மஹாத்மாநம்ரு’சீகப்ரமுகா²ஸ்ததா³ ।
பிதாமஹா மஹாபா⁴க³ நிவர்தஸ்வேத்யதா²ப்³ருவந் ॥ 20॥
பிதுர்வத⁴மம்ரு’ஷ்யம்ஸ்து ராம: ப்ரோவாச தாந்ரு’ஷீந் ।
நார்ஹந்தீஹ ப⁴வந்தோ மாம் நிவாரயிதுமித்யுத ॥ 21॥

பிதர ஊசு:
நார்ஹஸே க்ஷத்ரப³ந்தூ⁴ம்ஸ்த்வம் நிஹந்தும் ஜயதாம் வர ।
ந ஹி யுக்தம் த்வயா ஹந்தும் ப்³ராஹ்மணேந ஸதா ந்ரு’பாந் ॥ 22॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி ஏகோநத்ரிம்ஶோऽத்⁴யாய:
॥

அத்⁴யாய: 30

பிதர ஊசு:
அத்ராப்யுதா³ஹரந்தீமமிதிஹாஸம் புராதநம் ।
ஶ்ருத்வா ச தத்ததா² கார்யம் ப⁴வதா த்³விஜஸத்தம ॥ 1॥
அலர்கோ நாம ராஜர்ஷிரப⁴வத்ஸுமஹாதபா: ।
த⁴ர்மஜ்ஞ:ஸத்யஸந்த⁴ஶ்ச மஹாத்மா ஸுமஹாவ்ரத: ॥ 2॥
ஸ ஸாக³ராந்தாம் த⁴நுஷா விநிர்ஜித்ய மஹீமிமாம் ।
க்ரு’த்வா ஸுது³ஷ்கரம் கர்ம மந:ஸூக்ஷ்மே ஸமாத³தே⁴ ॥ 3॥
ஸ்தி²தஸ்ய வ்ரு’க்ஷமூலேऽத² தஸ்ய சிந்தா ப³பூ⁴வ ஹ ।
உத்ஸ்ரு’ஜ்ய ஸுமஹத்³ராஜ்யம் ஸூக்ஷ்மம் ப்ரதி மஹாமதே ॥ 4॥

அலர்க உவாச
மநஸோ மே ப³லம் ஜாதம் மநோ ஜித்வா த்⁴ருவோ ஜய: ।
அந்யத்ர பா³ணாநஸ்யாமி ஶத்ருபி: ⁴ பரிவாரித: ॥ 5॥
யதி³த³ம் சாபலாந்மூர்தே:ஸர்வமேதச்சிகீர்ஷதி ।
மந: ப்ரதி ஸுதீக்ஷ்ணாக்³ராநஹம் மோக்ஷ்யாமி ஸாயகாந் ॥ 6॥

மந உவாச
நேமே பா³ணாஸ்தரிஷ்யந்தி மாமலர்க கத²ம் சந ।
தவைவ மர்ம பே⁴த்ஸ்யந்தி பி⁴ந்நமர்மா மரிஷ்யஸி ॥ 7॥
அந்யாந்பா³ணாந்ஸமீக்ஷஸ்வ யைஸ்த்வம் மாம் ஸூத³யிஷ்யஸி ।
தச்ச்²ருத்வா ஸ விசிந்த்யாத² ததோ வசநமப்³ரவீத் ॥ 8॥

அலக உவாச
ஆக்⁴ராய ஸுப³ஹூந்க³ந்தா⁴ம்ஸ்தாநேவ ப்ரதிக்³ரு’த்⁴யதி ।
தஸ்மாத்³க்⁴ராணம் ப்ரதி ஶராந்ப்ரதிமோக்ஷ்யாம்யஹம் ஶிதாந் ॥ 9॥

க்⁴ராண உவாச
நேமே பா³ணாஸ்தரிஷ்யந்தி மாமலர்க கத²ம் சந ।
தவைவ மர்ம பே⁴த்ஸ்யந்தி பி⁴ந்நமர்மா மரிஷ்யஸி ॥ 10॥
அந்யாந்பா³ணாந்ஸமீக்ஷஸ்வ யைஸ்த்வம் மாம் ஸூத³யிஷ்யஸி ।
தச்ச்²ருத்வா ஸ விசிந்த்யாத² ததோ வசநமப்³ரவீத் ॥ 11॥

அலர்க உவாச

இயம் ஸ்வாதூ³ந்ரஸாந்பு⁴க்த்வா தாநேவ ப்ரதிக்³ரு’த்⁴யதி ।
தஸ்மாஜ்ஜிஹ்வாம் ப்ரதி ஶராந்ப்ரதிமோக்ஷ்யாம்யஹம் ஶிதாந் ॥ 12॥

ஜிஹ்வா உவாச
நேமே பா³ணாஸ்தரிஷ்யந்தி மாமலர்க கத²ம் சந ।
தவைவ மர்ம பே⁴த்ஸ்யந்தி பி⁴ந்நமர்மா மரிஷ்யஸி ॥ 13॥
அந்யாந்பா³ணாந்ஸமீக்ஷஸ்வ யைஸ்த்வம் மாம் ஸூத³யிஷ்யஸி ।
தச்ச்²ருத்வா ஸ விசிந்த்யாத² ததோ வசநமப்³ரவீத் ॥ 14॥

அலர்க உவாச
ஸ்ரு’ஷ்ட்வா த்வக்³விவிதா⁴ந்ஸ்பர்ஶாம்ஸ்தாநேவ ப்ரதிக்³ரு’த்⁴யதி ।
தஸ்மாத்த்வசம் பாடயிஷ்யே விவிதை: ⁴ கங்கபத்ரபி: ⁴ ॥ 15॥

த்வகு³வாச
நேமே பா³ணாஸ்தரிஷ்யந்தி மாமலர்க கத²ம் சந ।
தவைவ மர்ம பே⁴த்ஸ்யந்தி பி⁴ந்நமர்மா மரிஷ்யஸி ॥ 16॥
அந்யாந்பா³ணாந்ஸமீக்ஷஸ்வ யைஸ்த்வம் மாம் ஸூத³யிஷ்யஸி ।
தச்ச்²ருத்வா ஸ விசிந்த்யாத² ததோ வசநமப்³ரவீத் ॥ 17॥

அலர்க உவாச
ஶ்ருத்வா வை விவிதா⁴ஞ்ஶப்³தா³ம்ஸ்தாநேவ ப்ரதிக்³ரு’த்⁴யதி ।
தஸ்மாச்ச்²ரோத்ரம் ப்ரதி ஶராந்ப்ரதிமோக்ஷ்யாம்யஹம் ஶிதாந் ॥ 18॥

ஶ்ரோத்ரமுவாச
நேமே பா³ணாஸ்தரிஷ்யந்தி மாமலர்க கத²ம் சந ।
தவைவ மர்ம பே⁴த்ஸ்யந்தி ததோ ஹாஸ்யஸி ஜீவிதம் ॥ 19॥
அந்யாந்பா³ணாந்ஸமீக்ஷஸ்வ யைஸ்த்வம் மாம் ஸூத³யிஷ்யஸி ।
தச்ச்²ருத்வா ஸ விசிந்த்யாத² ததோ வசநமப்³ரவீத் ॥ 20॥

அலர்க உவாச
த்³ரு’ஷ்ட்வா வை விவிதா⁴ந்பா⁴வாம்ஸ்தாநேவ ப்ரதிக்³ரு’த்⁴யதி ।
தஸ்மாச்சக்ஷு: ப்ரதி ஶராந்ப்ரதிமோக்ஷ்யாம்யஹம் ஶிதாந் ॥ 21॥

சக்ஷுருவாச
நேமே பா³ணாஸ்தரிஷ்யந்தி மாமாலர்க கத²ம் சந ।
தவைவ மர்ம பே⁴த்ஸ்யந்தி பி⁴ந்நமர்மா மரிஷ்யஸி ॥ 22॥

அந்யாந்பா³ணாந்ஸமீக்ஷஸ்வ யைஸ்த்வம் மாம் ஸூத³யிஷ்யதி ।
தச்ச்²ருத்வா ஸ விசிந்த்யாத² ததோ வசநமப்³ரவீத் ॥ 23॥

அலர்க உவாச
இயம் நிஷ்டா² ப³ஹுவிதா⁴ ப்ரஜ்ஞயா த்வத்⁴யவஸ்யதி ।
தஸ்மாத்³பு³த்³தி⁴ம் ப்ரதி ஶராந்ப்ரதிமோக்ஷ்யாம்யஹம் ஶிதாந் ॥ 24॥

பு³த்³தி⁴ருவாச
நேமே பா³ணாஸ்தரிஷ்யந்தி மாமலர்க கத²ம் சந ।
தவைவ மர்ம பே⁴த்ஸ்யந்தி பி⁴ந்நமர்மா மரிஷ்யஸி ॥ 25॥

ப்³ராஹ்மண உவாச
ததோऽலர்கஸ்தபோ கோ⁴ரமாஸ்தா²யாத²ஸுது³ஷ்கரம் ।
நாத்⁴யக³ச்ச²த்பரம் ஶக்த்யா பா³ணமேதேஷு ஸப்தஸு ।
ஸுஸமாஹித சித்தாஸ்து ததோऽசிந்தயத ப்ரபு: ⁴ ॥ 26॥
ஸ விசிந்த்ய சிரம் காலமலர்கோ த்³விஜஸத்தம ।
நாத்⁴யக³ச்ச²த்பரம் ஶ்ரேயோ யோகா³ந்மதிமதாம் வர: ॥ 27॥
ஸ ஏகாக்³ரம் மந: க்ரு’த்வா நிஶ்சலோ யோக³மாஸ்தி²த: ।
இந்த்³ரியாணி ஜகா⁴நாஶு பா³ணேநைகேந வீர்யவாந் ॥ 28॥
யோகே³நாத்மாநமாவிஶ்ய ஸம்ஸித்³தி⁴ம் பரமாம் யயௌ ।
விஸ்மிதஶ்சாபி ராஜர்ஷிரிமாம் கா³தா²ம் ஜகா³த³ஹ ।
அஹோ கஷ்டம் யத³ஸ்மாபி: ⁴ பூர்வம் ராஜ்யமநுஷ்டி²தம் ।
இதி பஶ்சாந்மயா ஜ்ஞாதம் யோகா³ந்நாஸ்தி பரம் ஸுக²ம் ॥ 29॥
இதி த்வமபி ஜாநீஹி ராம மா க்ஷத்ரியாஞ் ஜஹி ।
தபோ கோ⁴ரமுபாதிஷ்ட² தத: ஶ்ரேயோऽபி⁴பத்ஸ்யஸே ॥ 30॥

ப்³ராஹ்மண உவாச
இத்யுக்த:ஸ தபோ கோ⁴ரம் ஜாமத³க்³ந்ய: பிதாமஹை: ।
ஆஸ்தி²த:ஸுமஹாபா⁴கோ³ யயௌ ஸித்³தி⁴ம் ச து³ர்க³மாம் ॥ 31॥
இதி ஶ்ரீமஹாபா⁴ரதே ஆஶ்வமேதி⁴கே பர்வணி அநுகீ³தாபர்வணி த்ரிம்ஶோऽத்⁴யாய: ॥

அத்⁴யாய: 31

ப்³ராஹ்மண உவாச
த்ரயோ வை ரிபவோ லோகே நவ வை கு³ணத:ஸ்ம்ரு’தா: ।
ஹர்ஷ:ஸ்தம்போ⁴ऽபி⁴மாநஶ்ச த்ரயஸ்தே ஸாத்த்விகா கு³ணா: ॥ 1॥
ஶோக: க்ரோதோ⁴ऽதிஸம்ரம்போ⁴ ராஜஸாஸ்தே கு³ணா:ஸ்ம்ரு’தா: ।
ஸ்வப்நஸ்தந்த்³ரீ ச மோஹஶ்ச த்ரயஸ்தே தாமஸா கு³ணா: ॥ 2॥
ஏதாந்நிக்ரு’த்ய த்⁴ரு’திமாந்பா³ணஸந்தை⁴ரதந்த்³ரித: ।
ஜேதும் பராநுத்ஸஹதே ப்ரஶாந்தாத்மா ஜிதேந்த்³ரிய: ॥ 3॥
அத்ர கா³தா:² கீர்தயந்தி புராகல்பவிதோ³ ஜநா: ।
அம்ப³ரீஷேண யா கீ³தா ராஜ்ஞா ராஜ்யம் ப்ரஶாஸதா ॥ 4॥
ஸமுதீ³ர்ணேஷு தோ³ஷேஷு வத்⁴யமாநேஷு ஸாது⁴ஷு ।
ஜக்³ராஹ தரஸா ராஜ்யமம்ப³ரீஷ இதி ஶ்ருதி: ॥ 5॥
ஸ நிக்³ரு’ஹ்ய மஹாதோ³ஷாந்ஸாதூ⁴ந்ஸமபி⁴பூஜ்ய ச ।
ஜகா³ம மஹதீம் ஸித்³தி⁴ம் கா³தா²ம் சேமாம் ஜகா³த³ஹ ॥ 6॥
பூ⁴யிஷ்ட²ம் மே ஜிதா தோ³ஷா நிஹதா:ஸர்வஶத்ரவ: ।
ஏகோ தோ³ஷோऽவஶிஷ்டஸ்து வத்⁴ய:ஸ ந ஹதோ மயா ॥ 7॥
யேந யுக்தோ ஜந்துரயம் வைத்ரு’ஷ்ண்யம் நாதி⁴க³ச்ச²தி ।
த்ரு’ஷ்ணார்த இவ நிம்நாநி தா⁴வமாநோ ந பு³த்⁴யதே ॥ 8॥
அகார்யமபி யேநேஹ ப்ரயுக்த: ஸேவதே நர: ।
தம் லோப⁴மஸிபி⁴ஸ்தீக்ஷ்ணைர்நிக்ரு’ந்தந்தம் நிக்ரு’ந்தத ॥ 9॥
லோபா⁴த்³தி⁴ ஜாயதே த்ரு’ஷ்ணா ததஶ்சிந்தா ப்ரஸஜ்யதே ।
ஸ லிப்ஸமாநோ லப⁴தே பூ⁴யிஷ்ட²ம் ராஜஸாந்கு³ணாந் ॥ 10॥
ஸ தைர்கு³ணை:ஸம்ஹததே³ஹப³ந்த⁴ந:
புந: புநர்ஜாயதி கர்ம சேஹதே ।
ஜந்ம க்ஷயே பி⁴ந்நவிகீர்ண தே³ஹ:

புநர்ம்ரு’த்யும் க³ச்ச²தி ஜந்மநி ஸ்வே ॥ 11॥
தஸ்மாதே³நம் ஸம்யக³வேக்ஷ்ய லோப⁴ம்
நிக்³ரு’ஹ்ய த்⁴ரு’த்யாத்மநி ராஜ்யமிச்சே²த் ।
ஏதத்³ராஜ்யம் நாந்யத³ஸ்தீதி வித்³யாத்³

யஸ்த்வத்ர ராஜா விஜிதோ மமைக: ॥ 12॥
இதி ராஜ்ஞாம்ப³ரீஷேண கா³தா² கீ³தா யஶஸ்விநா ।
ஆதி⁴ராஜ்யம் புரஸ்க்ரு’த்ய லோப⁴மேகம் நிக்ரு’ந்ததா ॥ 13॥
இதி ஶ்ரீமஹாபா⁴ரதே ஆஶ்வமேதி⁴கே பர்வணி அநுகீ³தாபர்வணி ஏகத்ரிம்ஶோऽத்⁴யாய:
॥

அத்⁴யாய: 32
ப்³ராஹ்மண உவாச

அத்ராப்யுதா³ஹரந்தீமமிதிஹாஸம் புராதநம் ।
ப்³ராஹ்மணஸ்ய ச ஸம்வாத³ம் ஜநகஸ்ய ச பா⁴மிநி ॥ 1॥
ப்³ராஹ்மணம் ஜநகோ ராஜா ஸந்நம் கஸ்மிம்ஶ்சிதா³க³மே ।
விஷயே மே ந வஸ்தவ்யமிதி ஶிஷ்ட்யர்த²மப்³ரவீத் ॥ 2॥
இத்யுக்த: ப்ரத்யுவாசாத² ப்³ராஹ்மணோ ராஜஸத்தமம் ।
ஆசக்ஷ்வ விஷயம் ராஜந்யாவாம்ஸ்தவ வஶே ஸ்தி²த: ॥ 3॥
ஸோऽந்யஸ்ய விஷயே ராஜ்ஞோ வஸ்துமிச்சா²ம்யஹம் விபோ⁴ ।
வசஸ்தே கர்துமிச்சா²மி யதா²ஶாஸ்த்ரம் மஹீபதே ॥ 4॥
இத்யுக்த:ஸ ததா³ ராஜா ப்³ராஹ்மணேந யஶஸ்விநா ।
முஹுருஷ்ணம் ச நி:ஶ்வஸ்ய ந ஸ தம் ப்ரத்யபா⁴ஷத ॥ 5॥
தமாஸீநம் த்⁴யாயமாநம் ராஜாநமமிதௌஜஸம் ।
கஶ்மலம் ஸஹஸாக³ச்ச²த்³பா⁴நுமந்தமிவ க்³ரஹ: ॥ 6॥
ஸமாஶ்வாஸ்ய ததோ ராஜா வ்யபேதே கஶ்மலே ததா³ ।
ததோ முஹூர்தாதி³வ தம் ப்³ராஹ்மணம் வாக்யமப்³ரவீத் ॥ 7॥

ஜநக உவாச
பித்ரு’பைதாமஹே ராஜ்யே வஶ்யே ஜநபதே³ஸதி ।
விஷயம் நாதி⁴க³ச்சா²மி விசிந்வந்ப்ரு’தி²வீமிமாம் ॥ 8॥
நாத்⁴யக³ச்ச²ம் யதா³ ப்ரு’த்²வ்யாம் மிதி²லா மார்கி³தா மயா ।
நாத்⁴யக³ச்ச²ம் யதா³ தஸ்யாம் ஸ்வப்ரஜா மார்கி³தா மயா ॥ 9॥
நாத்⁴யக³ச்ச²ம் யதா³ தாஸு ததா³ மே கஶ்மலோऽப⁴வத் ।

ததோ மே கஶ்மலஸ்யாந்தே மதி: புநருபஸ்தி²தா ॥ 10॥
தயா ந விஷயம் மந்யே ஸர்வோ வா விஷயோ மம ॥ 11॥
ஆத்மாபி சாயம் ந மம ஸர்வா வா ப்ரு’தி²வீ மம ।
உஷ்யதாம் யாவது³த்ஸாஹோ பு⁴ஜ்யதாம் யாவதி³ஷ்யதே ॥ 11॥

ப்³ராஹ்மண உவாச
பித்ரு’பைதாமஹே ராஜ்யே வஶ்யே ஜநபதே³ஸதி ।
ப்³ரூஹி காம் பு³த்³தி⁴மாஸ்தா²ய மமத்வம் வர்ஜிதம் த்வயா ॥ 12॥
காம் வா பு³த்³தி⁴ம் விநிஶ்சித்ய ஸர்வோ வை விஷயஸ்தவ ।
நாவைஷி விஷயம் யேந ஸர்வோ வா விஷயஸ்தவ ॥ 13॥

ஜநக உவாச
அந்தவந்த இஹாரம்பா⁴ விதி³தா ஸர்வகர்மஸு । var இஹாவஸ்தா²
நாத்⁴யக³ச்ச²மஹம் யஸ்மாந்மமேத³மிதி யத்³ப⁴வேத் ॥ 14॥
கஸ்யேத³மிதி கஸ்ய ஸ்வமிதி வேத³ வசஸ்ததா² ।
நாத்⁴யக³ச்ச²மஹம் பு³த்³த்⁴யா மமேத³மிதி யத்³ப⁴வேத் ॥ 15॥
ஏதாம் பு³த்³தி⁴ம் விநிஶ்சித்ய மமத்வம் வர்ஜிதம் மயா ।
ஶ‍்ரு’ணு பு³த்³தி⁴ம் து யாம் ஜ்ஞாத்வா ஸர்வத்ர விஷயோ மம ॥ 16॥
நாஹமாத்மார்த²மிச்சா²மி க³ந்தா⁴ந்க்⁴ராணக³தாநபி ।
தஸ்மாந்மே நிர்ஜிதா பூ⁴மிர்வஶே திஷ்ட²தி நித்யதா³ ॥ 17॥
நாஹமாத்மார்த²மிச்சா²மி ரஸாநாஸ்யேऽபி வர்தத: ।
ஆபோ மே நிர்ஜிதாஸ்தஸ்மாத்³வஶே திஷ்ட²ந்தி நித்யதா³ ॥ 18॥
நாஹமாத்மார்த²மிச்சா²மி ரூபம் ஜ்யோதிஶ்ச சக்ஷுஷா ।
தஸ்மாந்மே நிர்ஜிதம் ஜ்யோதிர்வஶே திஷ்ட²தி நித்யதா³ ॥ 19॥
நாஹமாத்மார்த²மிச்சா²மி ஸ்பர்ஶாம்ஸ்த்வசி க³தாஶ் ச யே ।
தஸ்மாந்மே நிர்ஜிதோ வாயுர்வஶே திஷ்ட²தி நித்யதா³ ॥ 20॥
நாஹமாத்மார்த²மிச்சா²மி ஶப்³தா³ஞ்ஶ்ரோத்ரக³தாநபி ।
தஸ்மாந்மே நிர்ஜிதா: ஶப்³தா³ வஶே திஷ்ட²ந்தி நித்யதா³ ॥ 21॥
நாஹமாத்மார்த²மிச்சா²மி மநோ நித்யம் மநோऽந்தரே ।
மநோ மே நிர்ஜிதம் தஸ்மாத்³வஶே திஷ்ட²தி நித்யதா³ ॥ 22॥

தே³வேப்⁴யஶ்ச பித்ரு’ப்⁴யஶ்ச பூ⁴தேப்⁴யோऽதிதி²பி: ⁴ ஸஹ ।
இத்யர்த²ம் ஸர்வ ஏவேமே ஸமாரம்பா⁴ ப⁴வந்தி வை ॥ 23॥
தத: ப்ரஹஸ்ய ஜநகம் ப்³ராஹ்மண: புநரப்³ரவீத் ।
த்வஜ்ஜிஜ்ஞாஸார்த²மத்³யேஹ வித்³தி⁴ மாம் த⁴ர்மமாக³தம் ॥ 24॥
த்வமஸ்ய ப்³ரஹ்ம நாப⁴ஸ்ய பு³த்³த்⁴யாரஸ்யாநிவர்திந: ।
ஸத்த்வநேமி நிருத்³த⁴ஸ்ய சக்ரஸ்யைக: ப்ரவர்தக: ॥ 25॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி த்³வாத்ரிம்ஶோऽத்⁴யாய:
॥

அத்⁴யாய: 33
ப்³ராஹ்மண உவாச

நாஹம் ததா² பீ⁴ரு சராமி லோகே
ததா² த்வம் மாம் தர்கயஸே ஸ்வபு³த்³த்⁴யா ।
விப்ரோऽஸ்மி முக்தோऽஸ்மி வநேசரோऽஸ்மி
க்³ரு’ஹஸ்த² த⁴ர்மா ப்³ரஹ்ம சாரீ ததா²ஸ்மி ॥ 1॥
நாஹமஸ்மி யதா² மாம் த்வம் பஶ்யஸே சக்ஷுஷா ஶுபே⁴ ।
மயா வ்யாப்தமித³ம் ஸர்வம் யத்கிம் சிஜ்ஜக³தீ க³தம் ॥ 2॥
யே கே சிஜ்ஜந்தவோ லோகே ஜங்க³மா:ஸ்தா²வராஶ் ச ஹ ।
தேஷாம் மாமந்தகம் வித்³தி⁴ தா³ரூணாமிவ பாவகம் ॥ 3॥
ராஜ்யம் ப்ரு’தி²வ்யாம் ஸர்வஸ்யாமத² வாபி த்ரிவிஷ்டபே ।
ததா² பு³த்³தி⁴ரியம் வேத்தி பு³த்³தி⁴ரேவ த⁴நம் மம ॥ 4॥
ஏக: பந்தா² ப்³ராஹ்மணாநாம் யேந க³ச்ச²ந்தி தத்³வித:³ ।
க்³ரு’ஹேஷு வநவாஸேஷு கு³ரு வாஸேஷு பி⁴க்ஷுஷு ।
லிங்கை³ர்ப³ஹுபி⁴ரவ்யக்³ரைரேகா பு³த்³தி⁴ருபாஸ்யதே ॥ 5॥
நாநா லிங்கா³ஶ்ரமஸ்தா²நாம் யேஷாம் பு³த்³தி:⁴ ஶமாத்மிகா ।
தே பா⁴வமேகமாயாந்தி ஸரித:ஸாக³ரம் யதா² ॥ 6॥
பு³த்³த்⁴யாயம் க³ம்யதே மார்க:³ ஶரீரேண ந க³ம்யதே ।
ஆத்³யந்தவந்தி கர்மாணி ஶரீரம் கர்மப³ந்த⁴நம் ॥ 7॥

தஸ்மாத்தே ஸுப⁴கே³ நாஸ்தி பரலோகக்ரு’தம் ப⁴யம் ।
மத்³பா⁴வபா⁴வநிரதா மமைவாத்மாநமேஷ்யஸி ॥ 8॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி த்ரயஸ்த்ரிஞ்சோऽத்⁴யாய:
॥

அத்⁴யாய: 34
ப்³ராஹ்மண்யுவாச

நேத³மல்பாத்மநா ஶக்யம் வேதி³தும் நாக்ரு’தாத்மநா ।
ப³ஹு சால்பம் ச ஸங்க்ஷிப்தம் விப்லுதம் ச மதம் மம ॥ 1॥
உபாயம் து மம ப்³ரூஹி யேநைஷா லப்⁴யதே மதி: ।
தந்மந்யே காரணதமம் யத ஏஷா ப்ரவர்ததே ॥ 2॥

ப்³ராஹ்மண உவாச
அரணீம் ப்³ராஹ்மணீம் வித்³தி⁴ கு³ருரஸ்யோத்தராரணி: ।
தப: ஶ்ருதேऽபி⁴மத்²நீதோ ஜ்ஞாநாக்³நிர்ஜாயதே தத: ॥ 3॥

ப்³ராஹ்மண்யுவாச
யதி³த³ம் ப்³ரஹ்மணோ லிங்க³ம் க்ஷேத்ரஜ்ஞமிதி ஸம்ஜ்ஞிதம் ।
க்³ரஹீதும் யேந தச்ச²க்யம் லக்ஷணம் தஸ்ய தத்க்வ நு ॥ 4॥

ப்³ராஹ்மண்யுவாச
அலிங்கோ³ நிர்கு³ணஶ்சைவ காரணம் நாஸ்ய வித்³யதே ।
உபாயமேவ வக்ஷ்யாமி யேந க்³ரு’ஹ்யேத வா ந வா ॥ 5॥
ஸம்யக³ப்யுபதி³ஷ்டஶ்ச ப்⁴ரமரைரிவ லக்ஷ்யதே ।
கர்ம பு³த்³தி⁴ரபு³த்³தி⁴த்வாஜ்ஜ்ஞாநலிங்கை³ரிவாஶ்ரிதம் ॥ 6॥
இத³ம் கார்யமித³ம் நேதி ந மோக்ஷேஷூபதி³ஶ்யதே ।
பஶ்யத: ஶ‍்ரு’ண்வதோ பு³த்³தி⁴ராத்மநோ யேஷு ஜாயதே ॥ 7॥
யாவந்த இஹ ஶக்யேரம்ஸ்தாவதோऽம்ஶாந்ப்ரகல்பயேத் ।
வ்யக்தாநவ்யக்தரூபாம்ஶ்ச ஶதஶோऽத²ஸஹஸ்ரஶ: ॥ 8॥
ஸர்வாந்நாநாத்வ யுக்தாம்ஶ்ச ஸர்வாந்ப்ரத்யக்ஷஹேதுகாந் ।
யத: பரம் ந வித்³யேத ததோऽப்⁴யாஸே ப⁴விஷ்யதி ॥ 9॥

வாஸுதே³வ உவாச²
ததஸ்து தஸ்யா ப்³ராஹ்மண்யா மதி: க்ஷேத்ரஜ்ஞஸங்க்ஷயே ।
க்ஷேத்ரஜ்ஞாதே³வ பரத: க்ஷேத்ரஜ்ஞோऽந்ய: ப்ரவர்ததே ॥ 10॥

அர்ஜுந உவாச
க்வ நு ஸா ப்³ராஹ்மணீ க்ரு’ஷ்ண க்வ சாஸௌ ப்³ராஹ்மணர்ஷப: ⁴ ।
யாப்⁴யாம் ஸித்³தி⁴ரியம் ப்ராப்தா தாவுபௌ⁴ வத³ மேऽச்யுத ॥ 11॥

வாஸுதே³வ உவாச
மநோ மே ப்³ராஹ்மணம் வித்³தி⁴ பு³த்³தி⁴ம் மே வித்³தி⁴ ப்³ராஹ்மணீம் ।
க்ஷேத்ரஜ்ஞ இதி யஶ்சோக்த: ஸோऽஹமேவ த⁴நஞ்ஜய ॥ 12॥
இதிஶ்ரீமஹாபா⁴ரதேஆஶ்வமேதி⁴கே பர்வணி அநுகீ³தாபர்வணி சதுஸ்த்ரிம்ஶோऽத்⁴யாய:
॥
॥ இதி ப்³ராஹ்மணகீ³தா ஸமாப்தா ॥

Adhyaya numbers 21-34 in Ashvamedhika, Mahabharata critical edition

(Bhandarkar Oriental Research Institute BORI).

In Kinjavadekar’s edition they are 21-34.

